
				এই পাতাটির মুদ্রণ সংশোধন করা প্রয়োজন। 
শেষ সপ্তক ఇS
আকাশের শখ ঘরে মেটাতে চাইনে ; তাকে পেতে চাই তার স্বস্থানে, পেতে চাই বাইরে পূর্ণভাবে ।
বেশ লাগছে ।
দূর আমার কাছেই এসেছে । জালনার পাশেই বসে বসে ভাবি – দূর ব’লে যে পদার্থ সে সুন্দর । মনে ভাবি সুন্দরের মধ্যেই দূর । পরিচয়ের সীমার মধ্যে থেকেও সুন্দর ষায় সব সীমাকে এড়িয়ে
প্রয়োজনের সঙ্গে লেগে থেকেও থাকে আলগা, প্রতিদিনের মাঝখানে থেকেও সে চিরদিনের।
মনে পড়ে এক দিন মাঠ বেয়ে চলেছিলেম পালকিতে অপরাহ্লে 5
কাহার ছিল আটজন ।
তার মধ্যে একজনকে দেখলেম । যেন কালে পাথরে কাট। দেবতার মূর্তি ; আপন কর্মের অপমানকে প্রতিপদে সে চলছিল পেরিয়ে ছিন্ন শিকল পায়ে নিয়ে পাখি যেমন যায় উড়ে । দেবতা তার সৌন্দর্ষে তাকে দিয়েছেন সুদুরতার সম্মান ।
এই দূর আকাশ সকল মাহুষেরই অস্তরতম ; জানলা বন্ধ, দেখতে পাইনে । বিষয়ীর সংসার, আসক্তি তার প্রাচীর, ষাকে চায় তাকে রুদ্ধ করে কাছের বন্ধনে । ভুলে ষায় আসক্তি নষ্ট করে প্রেমকে, আগাছা যেমন ফসলকে মারে চেপে ।
আমি লিখি কবিতা, আঁকি ছবি । দুরকে নিয়ে সেই আমার খেলা ;

